
Me 2013  

 

Chè Paran/ Responsab: 

 

Depatman Edikasyon Vil Nouyòk New York City Department of Education (NYCDOE) ap 
ekri w pou fè w konnen yon egzijans ki nan regleman sou vaksen Eta Nouyòk ki ka afekte 
pitit ou a. 

 

Pou ane lekòl 2013-2014 la, tout elèv k ap rantre nan klas 6yèm, 7yèm, 8yèm, 9yèm, 
10yèm, 11yèm ak 12yèm ane oswa nan yon lekòl oswa pwogram edikasyon espesyal 
parèy yo dapre laj, epi ki gen omwen laj 11 ane, dwe pran vaksen tetanòs “Tdap” ki gen 
anatoksin tetanòs ak difteri ak koklich; pou ka ale lekòl, ou dwe soumèt bay lekòl ou a 
prèv ke ou te vaksine. Tanpri sonje si w pa fè pitit ou a vaksinen kòrèkteman, sa ka lakoz 
yo ranvwaye l lekòl la. 

 

Byenke lwa eta Nouyòk la di ke elèv ki gen laj 10 ane kapab kòmanse klas 6yèm ane a 
san vaksen Tdap la, yo dwe pran vaksen an lè yo vin gen laj 11 ane a sinon, lekòl la ka 
ranvwaye yo.  

 

Gen de lòt vaksen ki disponib ke yo rekòmande pou tigason ak tifi ki gen laj 11 ane. 
Vaksen sa yo se vaksen kont menenjit meningococcal vaccine pou anpeche plizyè tip 
bakteri menenjit ak vaksen papillomavirus imen pou anpeche timè jenital, kansè iteris ak 
kansè nan anis. 

 

Si w gen nenpòt kesyon sou vaksen sa yo, tanpri diskite yo ak doktè pitit ou a oswa 
kontakte enfimyè lekòl pitit ou a. Si w bezwen yon doktè oswa yon klinik pou pitit ou a 
pran vaksen sa yo, tanpri rele 311. Mèsi pou kolaborasyon w. 

 

 

 

Avèk senserite, 

 

  
Roger Platt, MD 

Administratè ekzekitif anchèf 


